
				এই পাতাটির মুদ্রণ সংশোধন করা প্রয়োজন। 
আইন করে আপনাদের এ অধিকার কেড়ে নিতে হবে। অন্য আপিসে অন্যায় ছাটাই-এর আরও কয়েকটা উদাহরণ জানি, সেই সঙ্গে আপনার আপিসের ছাটাইটারও উল্লেখ করব।
অঘোর-রেগে বেরিয়ে যায়।
অঘোর চলে যাবার পর সুনীলকে প্ৰথমবার একা পেয়ে প্ৰায় মায়া ধমকেব সুরে বলে, এখনো তোমার ছেলেমান্তষি গেল না ? ছিঃ ! •
মায়ার গলায় এমন ক’ড আওয়াজ সুনীল অনেকদিন শোনে নি। সে আশ্চৰ্য্য হয়ে বলে, কি বলছ ?
বলছি লোকের সঙ্গে এত বাহাদুরি করা কেন ? নিজের রীতিনীতি, কাগজটার রীতিনীতি, সব ফাস করে দেওয়া হল মানুষটার কাছে। অত কথা বলার কি দরকার ছিল তোমার ? তোমার কথার আসল মানে বুঝবে ও মানুষটা ? ভদ্রলোক যেচে তোমার কাছে এসেছে নিজের স্বার্থে, তোমার অবস্থাটা নিজে যাচাই করাই ওর উদ্দেশ্য ! কি দরকার ছিল তোমার অত বড় বড় কথা বলে বড়াই করার, নিজেকে জাহির করার ? ঠিক যেন কচি খোকার মত করলে, ঘরের কথা শত্রুর কাছে ফাস করে দিলে। ভদ্রলোক তোমাকে এতটুকু বাহাদুর ভাববে মনে করেছ ?
সুনীল মন দিয়ে তার কথাগুলি শোনে। তার তিরস্কার যেন মাথা পেতে নিয়েছে এমনিভাবে বলে, উনি আমার কি করবেন ?
মায়া বলে, এটাই তোমার ছেলেমানুষী । কিছু করতে পারুন না পারুন, শক্ৰ বাড়াবে কেন তুমি মিছিমিছি ? উনি কিছু করতে পারবেন না, তাই বা কি করে জানলে তুমি ? আমার তো মনে হয়। উনি আজকালের মধ্যেই উঠে পড়ে শক্ৰতা আরম্ভ করবেন, দু’চার দিনের মধ্যে দেখতে পাবে কাগজ চালাতে যাদের সঙ্গে
কারবার করতে হয় তাদের ব্যবহার কেমন বদলে যাচ্ছে ! চাপ দেবার ব্যবস্থা করবেন। আমি বলে রাখছি, কাগজওলা, ছাপাখানার মালিক, যারা বিজ্ঞাপন দেয়, পাওনাদার সবাই হঠাৎ অভদ্রতা আরম্ভ করে দেবে। তুমি যখন চােখে সর্ধেষ্ণুল

